
Mantrarajastotra from Brahmavaivarta Purana

மந்த்ரராஜஸ்தோத்ரம் அத²வா பா³ணக்ரு’தம் ஶிவஸ்தோத்ரம்

ப்³ரஹ்மவைவர்தபுராணாந்தர்க³தம் ।
ஸௌதிருவாச ।
இத³ம் ச கவசம் ப்ரோக்தம் ஸ்தோத்ரம் ச ஶ‍்ரு’ணு ஶௌநக ।
மந்த்ரராஜ: கல்பதருர்வஸிஷ்டோ² த³த்தவாந் புரா ॥ 55॥
ௐ நம: ஶிவாய ।
பா³ணாஸுர உவாச ।
வந்தே³ஸுரணாம் ஸாரம் ச ஸுரேஶம் நீலலோஹிதம் ।
யோகீ³ஶ்வரம் யோக³பீ³ஜம் யோகி³நாம் ச கு³ரோர்கு³ரும் ॥ 56॥
ஜ்ஞாநாநந்த³ம் ஜ்ஞாநரூபம் ஜ்ஞாநபீ³ஜம் ஸநாதநம் ।
தபஸாம் ப²லதா³தாரம் தா³தாரம் ஸர்வஸம்பதா³ம் ॥ 57॥
தபோரூபம் தபோபீ³ஜம் தபோத⁴நத⁴நம் வரம் ।
வரம் வரேண்யம் வரத³மீட்³யம் ஸித்³த⁴க³ணைர்வரை: ॥ 58॥
காரணம் பு⁴க்திமுக்தீநாம் நரகார்ணவதாரணம் ।
ஆஶுதோஷம் ப்ரஸந்நாஸ்யம் கருணாமயஸாக³ரம் ॥ 59॥
ஹிமசந்த³நகுந்தே³ந்து³குமுதா³ம்போ⁴ஜஸந்நிப⁴ம் ।
ப்³ரஹ்மஜ்யோதிஸ்வரூபம் ச ப⁴க்தாநுக்³ரஹவிக்³ரஹம் ॥ 60॥
விஷயாணாம் விபே⁴தே³ந பி³ப்⁴ரந்தம் ப³ஹுரூபகம் ।
ஜலரூபமக்³நிரூபமாகாஶரூபமீஶ்வரம் ॥ 61॥
வாயுரூபம் சந்த்³ரரூபம் ஸூர்யரூபம் மஹத்ப்ரபு⁴ம் ।
ஆத்மந:ஸ்வபத³ம் தா³தும் ஸமர்த²மவலீலயா ॥ 62॥
ப⁴க்தஜீவநமீஶம் ச ப⁴க்தாநுக்³ரஹகாரகம் ।
வேதா³ ந ஶக்தா யம் ஸ்தோதும் கிமஹம் ஸ்தௌமி தம் ப்ரபு⁴ம் ॥ 63॥
அபரிச்சி²ந்நமீஶாநமஹோ வாங்மநஸோ: பரம் ।

வ்யாக்⁴ரசர்மாம்ப³ரத⁴ரம் வ்ரு’ஷப⁴ஸ்த²ம் தி³க³ம்ப³ரம் ॥ 64॥
த்ரிஶூலபட்டிஶத⁴ரம் ஸம்மிதம் சந்த்³ரஶேக²ரம் ।
இத்யுக்த்வா ஸ்தவராஜேந நித்யம் பா³ண:ஸுஸம்யத: ॥ 65॥
ப்ரணமத் ஶங்கரம் ப⁴க்த்யா து³ர்வாஸாஶ்ச முநீஶ்வர: ।
இத³ம் த³த்தம் வஸிஷ்டே²ந க³ந்த⁴ர்வாய புரா முநே ॥ 66॥
கதி²தம் ச மஹாஸ்தோத்ரம் ஶூலிந: பரமாத்³பு⁴தம் ।
இத³ம் ஸ்தோத்ரம் மஹாபுண்யம் படே²த்³ப⁴க்த்யா ச யோ நர: ॥ 67॥
ஸ்நாநஸ்ய ஸர்வதீர்தா²நாம் ப²லமாப்நோதி நிஶ்சிதம் ।
அபுத்ரோ லப⁴தே புத்ரம் வர்ஷமேகம் ஶ‍்ரு’ணோதி ய: ॥ 68॥
ஸம்யதஶ்ச ஹவிஷ்யாஶீ ப்ரணம்ய ஶங்கரம் கு³ரும் ।
க³லத்குஷ்டீ² மஹாஶூலீ வர்ஷமேகம் ஶ‍்ரு’ணோதி ய: ॥ 69॥
அவஶ்யம் முச்யதே ரோகா³த் வ்யாஸவாக்யமிதி ஶ்ருதம் ।
காராகா³ரேऽபி ப³த்³தோ⁴ யோ நைவ ப்ராப்நோதி நிர்வ்ரு’திம் ।
ஸ்தோத்ரம் ஶ்ருத்வா மாஸமேகம் முச்யதே ப³ந்த⁴நாத் த்⁴ருவம் ॥ 71॥
ப்⁴ரஷ்டராஜ்யோ லபே⁴த்³ராஜ்யம் ப⁴க்த்யா மாஸம் ஶ‍்ரு’ணோதி ய: ।
மாஸம் ஶ்ருத்வா ஸம்யதஶ்ச லபே⁴த்³ப்⁴ரஷ்டத⁴நோ த⁴நம் ॥ 72॥
யக்ஷ்மக்³ரஸ்தோ வர்ஷமேகமாஸ்தி²கோ ய: ஶ‍்ரு’ணோதி சேத் ।
நிஶ்சிதம் முச்யதே ரோகா³த் ஶங்கரஸ்ய ப்ரஸாத³த: ॥ 73॥
ய: ஶ‍்ரு’ணோதி ஸதா³ ப⁴க்த்யா ஸ்தவராஜமித³ம் த்³விஜ ।
தஸ்யாஸாத்⁴யம் த்ரிபு⁴வநே நாஸ்தி கிஞ்சிச்ச ஶௌநக ॥ 74॥
கதா³சித்³ப³ந்து⁴விச்சே²தோ³ ந ப⁴வேத் தஸ்ய பா⁴ரதே ।
அசலம் பரமைஶ்வர்யம் லப⁴தே நாத்ர ஸம்ஶய: ॥ 75॥
ஸுஸம்யதோऽதிப⁴க்த்யா ச மாஸமேகம் ஶ‍்ரு’ணோதி ய: ।
அபா⁴ர்யோ லப⁴தே பா⁴ர்யாம் ஸுவிநீதாம் ஸதீம் ரமாம் ॥ 76॥
மஹாமூர்க²ஶ்ச து³ர்மேதா⁴ மாஸமேகம் ஶ‍்ரு’ணோதி ய: ।
பு³த்³தி⁴ம் வித்³யாம் ச லப⁴தே கு³ரூபதே³ஶமாத்ரத: ॥ 77॥
கர்மது:³கீ² த³ரித்³ரஶ்ச மாஸம் ப⁴க்த்யா ஶ‍்ரு’ணோதி ய: ।
த்⁴ருவம் வித்தம் ப⁴வேத் தஸ்ய ஶங்கரஸ்ய ப்ரஸாத³த: ॥ 78॥

இஹ லோகே ஸுக²ம் பு⁴க்த்வா க்ரு’த்வா கீர்திம் ஸுது³ர்லபா⁴ம் ।
நாநாப்ரகாரத⁴ர்மம் ச யாத்யந்தே ஶங்கராலயம் ॥ 79॥
பார்ஷத³ப்ரவரோ பூ⁴த்வா ஸேவதே தத்ர ஶங்கரம் ।
ய: ஶ‍்ரு’ணோதி த்ரிஸந்த்⁴யம் ச நித்யம் ஸ்தோத்ரமநுத்தமம் ॥ 80॥
இதிஶ்ரீப்³ரஹ்மவைவர்தே மஹாபுராணே ப்³ரஹ்மக²ண்டே³ஸௌதிஶௌநகஸம்வாதே³
ஸ்தவராஜோऽயமூநவிம்ஶோऽத்⁴யாய: ॥

